
Pjesa A. Detyra me zgjidhje të shumëfishtë                                            Nga 2 pikë secila 
 
 
1. Kompania “ABC”, në Nentor lëshon një notë debitore për kompaninë “CBA” për shitjet 

të cilat i ka bërë para dy muajve. Nota debitore e lëshuar nga “ABC” është në vlerë 
2,900.40+Tvsh 18%. Për kompaninë “ABC” kjo notë ka ndikim në deklaratë të Tvsh-së 
që: 
 

a) rrit Tvsh e zbritshme; 

b) rrit Tvsh e llogaritur; 

c) zvogëlon Tvsh e zbritshme; 

d) zvogëlon Tvsh e llogaritur. 

 
2. Fature në vlerë prej 770.00 Euro (përfshirë Tvsh) që është kalkuluar gabimisht me Tvsh 

prej 16% duhet te korigjohet me normën standarde. Në të njëtën ditë është kthyer edhe 
një pjesë e mallit në këtë faturë i cili kthim poashtu duhet rregulluar në faturë. Malli i 
kthyer ka pasur kosto 120.00 Euro. Sa duhet të jetë vlera e faturës përfshirë Tvsh me 
norme standarde 18% pas korigjimit? 

 
a) 650.00 Euro; 

b) 641.67 Euro; 

c) 767.10 Euro; 

d) 783.27 Euro. 

 
 

3. Biznesi “MARKETING +”, person i tatueshëm, me seli në Kosovë ofron shërbime 
marketingu (të reklamimit të produkteve) në Kosovë, për kompaninë “DENT AG” që e 
ka selinë në Zvicër, në vlerë të tatueshme prej 600.00 Euro. Për këtë shërbim, kompania 
kosovare duhet të lëshojë faturën në total: 
 

a) 708.00 Euro; 

b) 600.00 Euro; 

c) 508.47 Euro 

d) 600.00 Euro me Ngarkesë të kundërt; 

e) Asnjëra më lartë. 

4. Blend Gashi në muajin Nëntor 2022 ka pasur rrogën Bruto (primare) prej 850.00 Euro. 
Në Dhjetor të vitit 2022, menaxhmenti i kompanise ku ai është i punësuar vendosi që 
paga e Blendit të zvogëlohet për Neto vlerë prej 100.00 Euro. Sa do të jetë paga NETO në 
Dhjetor të vitit 2022 për Blendin? 

 
a) 648.95 Euro; 

b) 658.23 Euro; 

c) 663.45 Euro; 

d) 750.00 Euro. 

 

5. Kompania “NEWBORN” shpk, kryen furnizime të tatueshme për të gjitha produktet që 
shet. Një klienti afarist i ka lëshuar faturën me produkte të përziera, me normë 
standarde dhe normë të reduktuar. Vlera e Tvsh-së në këtë faturë ka qenë 150.00 euro. 
40% e kësaj vlere ka qenë me normë standarde dhe pjesa tjetër me normë të reduktuar. 
Sa është kostoja e mallit të blerë nga ana e klientit?   
 

a)    130.65 euro; 

b)    833.33 euro; 

c) 1,145.83 euro; 

d) 1,458.33 euro; 

6. Një tatimpagues (shpk) që të tatimohet në baza reale dhe që ai tatimpagues të 
konsiderohet person i tatueshëm për Tvsh, (përveq nëse regjistrohet vullnetarisht) duhet 
të arrijë përkatësisht të kalojë pragun e të ardhurave vjetore prej : 
 
a) 30,000 Euro për taturje në baza reale dhe 50,000 Euro për tu regjistruar në Tvsh; 

b) 50,000 Euro për taturje në baza reale dhe 50,000 Euro për tu regjistruar në Tvsh; 

c) 50,000 Euro për taturje në baza reale dhe 30,000 Euro për tu regjistruar në Tvsh; 

d) 30,000 Euro për taturje në baza reale dhe 30,000 Euro për tu regjistruar në Tvsh; 

e) Asnjëra më lartë. 

 
7. Kompania “NIKA” shpk, kryen furnizime të tatueshme për të gjitha produktet që shet. 

Një klienti afarist i ka lëshuar faturën në vlerë prej 1,234.56 (pa përfshirë Tvsh) dhe i ka 
ofruar një zbritje/lirim tregtare prej 8% mbi këtë shumë. Sa do të jetë vlera totale e 
faturës pas zbritjes duke përfshirë edhe Tvsh me normë të reduktuar për furnizimin e 
bërë?   
 

a) 1,135.80 Euro; 

b) 1,143.11 Euro; 

c) 1,226.65 Euro; 

d) 1,234.56 Euro. 

8. Kompania “OLTA” importon mall nga Sllovenia. Vlera e faturuar nga kompania 
sllovene është 5,200 Euro. Kosto e transportit nga Sllovenia në Kosovë është 800 Euro. 
Autoritet doganore kanë bërë rivlerësim të mallit për të cilën kanë vendosur bazën 
doganore në vlerë prej 10,000 Euro me transport (pra rivlerësim prej 4,000 Euro). 
Poashtu sipas kalkulimeve në Dokumentin Unik Doganor (DUD) kjo bazë i nënshtrohet 
normës 10% taksë doganore dhe normës standarde të Tvsh-së. Kompania “OLTA” e ka 
pranuar bazën e paraqitur nga Dogana. Sa duhet të jetë Tvsh e zbritshme që do të 
vendoset në librat e kompanisë “OLTA”? 
 

a)    936.00 Euro 

b) 1,080.00 Euro; 

c) 1,188.00 Euro; 

d) 1,800.00 Euro; 

e) 1,980.00 Euro. 

 
9. Qiradhënësi “ASUS” shpk, një biznes tregtar nga Peja, person i tatueshëm, lëshon 

faturën për një lokal në baza mujore qiramarrësit “ZENBOOK” shpk. Qiraja sipas 
kontratës është 9,600 neto. Sa duhet të pagujë qiramarrësi “ZENBOOK” shpk (pas 
ndaljes së tatimit në burim) për këtë faturë Qiradhënësit. Fatura është subjek i tatimit të 
qirasë  dhe Tvsh-së sipas normës së aplikueshme të ligjeve në Kosovë. 
 

a) 10,308.48 Euro; 

b) 10,549.45 Euro; 

c) 11,498.90 Euro; 

d) 12,448.35 Euro. 

 
10. Kompania BLU jep mallra për disa nga klientët e vet me marrëveshje konsignacioni. Si 

duhet të trajtohen mallrat e dhënë me këtë opcion? 
 
a) Rregjistrohen në libra si blerje malli tek klientët e BLU-së; 

b) Nuk regjistrohen në libra nga ana e BLU-së dhe klientëve; 

c) Regjistrohen në libra si shitje nga ana e BLU-së; 

d) Asnjëra më lartë; 

Pjesa A. Pyetjet  “E saktë/ E pasaktë”                                                     Nga 1 pikë secila 
 

 
 

1.  Sipas ligjit të TVSh-së, tatimi i llogaritur kuptojmë - Tvsh-në në furnizimet të cilat i bënë 
personi i tatueshëm ose mallrat që i eksporton personi i tatueshëm.  
  

E saktë   

E pasaktë 

 

2. Blerjet për të cilat një faturë është lëshuar duhet të futet në librin e blerjeve brenda 15 
ditëve pas pranimit të faturës së blerjes. Poashtu, Shitjet për të cilat një faturë e shitjes 
është lëshuar duhet të futet në librin e shitjeve brenda 15 ditëve pas lëshimit të faturës së 
shitjes.  
 

E saktë  

E pasaktë 

 
3. Sipas ligjit te Tvsh-se, furnizimet me ujë, përveç ujit të ambalazhuar aplikohet norma e 

reduktuar (8%). 
 

E saktë  

E pasaktë 

 
4. Sipas Ligjit Për Administratën Tatimore dhe Procedurat, çdo transaksion nën 500 Euro, i 

bërë në mes të personave të përfshirë në aktivitete ekonomike kërkohet të bëhet përmes 
llogarisë bankare.   

  
E saktë   

E pasaktë 

 
5. Sipas Ligjit te  Tvsh një biznes me rastin e përllogaritjes së pragut për regjistrim në Tvsh 

(përveç regjistrimit vullnetar), personi duhet të marrë parasysh shumën totale të të 
gjitha furnizimeve të tija përgjatë periudhës së 12 muajve të fundit dhe kjo shume të jetë 
mbi 30,000 euro. 

 
E saktë  

E pasaktë 

6. Bazuar në Ligjin Për Administratën Tatimore dhe Procedurat, një tatimpagues mundet 
të  dorëzojë një ndryshim deklarate tatimore nëse ai ose ajo më vonë zbulon gabim në 
deklaratën tatimore të cilën e ka dorëzuar tashmë. Afati për të dorëzuar një ndryshim 
deklarate është  jo më vonë se gjashtë (6) vjet pas datës obligative kur deklarata është 
dorëzuar fillimisht. 

 
E saktë   

E pasaktë 

7. Sipas Ligjit të TVSH-së, Notë krediti kuptojmë – dokument i lëshuar për qëllim të një 
rregullimi nga personi i tatueshëm për pranuesin e mallrave ose shërbimeve, pasi që të 
jetë lëshuar fatura tatimore ose një dokument që shërben si faturë, ku shuma e TVSH-së 
së ngarkuar në faturën tatimore ose në dokumentin që shërben si faturë, është me i vogël 
se obligimi real i TVSH-së për atë furnizim të tatueshëm.  

  
E saktë   

E pasaktë 

 
8. Sipas ligjit nr. 03/L-162 Për Tatimin në të Ardhurat  e Korporatave, çdo tatimpagues që 

bënë pagesa për personat fizik jo-afarist, bujqit, fermerët, grumbulluesit e materialeve 
recikluese, frutave të malit, bimëve mjekuese dhe të ngjashme me to është i obliguar të 
mbajë tatimin në burim në shkallën prej dy përqind (2%) të bruto pagesës, në momentin 
e pagesës. 

 
E saktë  

E pasaktë 

9. Sipas ligjit nr. 05/L-028 për Tatimin në të Ardhurat Personale, shpenzimet e trajnimit të 
paguara nga një punëdhënës për një të punësuar, që lidhen me punën, lejohen plotësisht 
në vitin në të cilin shpenzimet e tilla të trajnimit kanë ndodhur. 

 
E saktë  

E pasaktë 

10. Sipas ligjit nr. 05/L-028 Për Tatimin në të Ardhurat Personale, shpenzimet për qiratë e 
banesave, të cilat shërbejnë për akomodimin dhe fjetjen e punonjësve rezident dhe jo 
rezident, pavarësisht nga kushtet e kontratës së punësimit apo shërbimit nuk janë 
shpenzime të lejueshme. 

 
E saktë   

E pasaktë 

11. Sipas ligjit nr. 06/L-016 për “Shoqëritë tregtare”, dividendët mund t’i paguhen 
Aksionarëve nga fitimi neto ose nga fitimi i ruajtur nga vitet e kaluara, prej të cilit janë 
zbritur humbjet nga vitet e kaluara, në bazë të raportit vjetor të miratuar. 
   

E saktë   

E pasaktë  

 
12. Sipas Ligjit mbi Pensionet në Kosove, minimumi i lejuar për pagesën e kontributit 

pensional nga punëdhënës për të punësuarin  është  5% e pagës. 
 

E saktë   

E pasaktë 

 
13. Sipas Ligjit nr. 05/L-028 Për Tatimin në të Ardhurat Personale, periudha tatimore për 

bizneset individuale që kanë një qarkullim nën 50,000 Euro dhe që nuk janë të regjistruar 
në fitimin real, është çdo tremujorësh.  

 
E saktë   

E pasaktë  

 
14. Furnizim i barnave do të jetë i liruar nga ngarkesa me TVSH. 
 

E saktë 

E pasaktë 

 
15. Gjatë ose pas regjistrimit në ARBK, një Shoqëri Tregtare, duke përfshirë Bizneset 

Individuale mund të dorëzojnë aplikacion në ARBK për shfrytëzimin e një Emri Tregtar 
që është i ndryshëm nga Emri Zyrtar i Shoqërisë Tregtare. 

 
E saktë   

E pasaktë 

 
16. Sipas ligjit për Administratën Tatimore dhe Procedurat, çdo shumë e tatimit e paguar 

mbi shumën e detyrimit tatimor (mbipagesë), me kërkesën e tatimpaguesit do të 
kreditohet ndaj detyrimit aktual të tatimpaguesit për detyrimin tatimore të llogarive të 
ndryshme tatimore, përfshirë kontributet pensionale.   

  
E saktë   

E pasaktë 

17. Sipas ligjit nr. 05/L-029 për Tatimin në të Ardhurat e Korporatave, shpenzimet e 
përfaqësimit do të jenë të kufizuara në një përqind (1%) të të ardhurave bruto vjetore. 

 
E saktë   

E pasaktë 

 
18. Sipas ligjit nr. 06/L-032 për “Kontabilitet, Raportim Financiar dhe Auditim”, raporti i 

auditimit nënshkruhet nga auditori ligjor, ku firmoset edhe data e nënshkrimit; kur një 
firmë auditimi kryen auditimin, raporti i auditimit nuk nënshkruhet nga auditori ligjor 
që kryen auditimin në emër të firmës së auditimit; 
 

E saktë 

E pasaktë 

 

19. Sipas ligjit Për Tatimin në të Ardhurat e Korporatave,të ardhurat e përfituara nga 
grandet, subvencionet dhe donacionet, në harmoni me rregullat dhe kushtet e përfitimit 
nuk janë të ardhura të tatueshme.  

 
E saktë  

E pasaktë 

 
20. Sipas Ligjit për Administratën Tatimore dhe Procedurat, në rastet kur tatimpaguesit 

paraqesin në ATK, kërkesë për pagesë të tatimit me marrëveshje me këste, interesi nuk 
do të rrjedh nga muaji që pason muajin në të cilin marrëveshja është vendosur deri sa 
është respektuar tërësisht.  

  
E saktë   

E pasaktë 

Pjesa C. Pyetjet problemore     

 
Problemi 1          15 pikë 
 
Kompania MAX shpk me seli në Prishtinë, e regjistruar me Tvsh ka prezantuar informatat 
në vijim sa i përket aktivitetit të saj afarist për 12 mujorin e vitit të kaluar 2022: 
 
1) Importe të rregullta IM4 (mall tregtar) : 80,800 Euro (përfshirë Tvsh 18%)  

2) Avancet e pranuara nga klientët : 24,000 Euro (saldo me datë 31 dhjetor) 

3) Export në Austri   : 24,279.50 Euro 

4) Shitjet kesh për klientë të rastit : 139,500  Euro (përfshirë Tvsh 18%) 

5) Shitjet me afat për biznese : 65,900 Euro (përfshirë Tvsh 8%) 

6) Shpenzimet bankare  :  3,800 Euro 

7) Pagat Bruto   : 23,700  Euro (përfshirë KP të punëdhënësit) 

8) Shpenzimet tjera me fature (përfshirë Tvsh 8%) : 3,024 Euro 

9) Blerjet vendore (mall tregtar) : 24,998.80 Euro (përfshirë Tvsh 18%) 

10) Provizioni për llogaritë e arkëtushme është vlerësuar në shumën prej 2,000 Euro 

11) Import investiv (veturë)  : 12,800 Euro (përfshirë Tvsh 18%) 

12) Shp. e zhvleresimit vjetor  :  7,700  Euro 

13) Stoqet në fillim të vitit   : 44,100  Euro ( me kosto) 

14) Shpenzime familjare nga pronari të paguara me kartelë të biznesit : 2,500 Euro. 

15) Stoqet në fund të vitit  : 40,000  Euro (me çmim të shitjes pa përfshirë Tvsh-në;  

1. (marzha bruto 20% e ngarkuar)  

16) Shpenzimet tjera me fature (përfshirë Tvsh 18%) : 18,526 Euro 

17) Shpenzimet tjera me fature (pa Tvsh )   : 2,832 Euro 

18) Tërheqjet nga pronari     : 6,000 Euro (kesh) 

 
Norma e tatimit në fitim është 10%. 
 
 
Kërkohet: 
 
a) Të përpilohet deklarata vjetore (ekstrakt) sipas ligjit TAK ?                     12 pikë 
b) Sa është marzha Bruto dhe Neto mbi shitjet për periudhën e vitit ?            3 pikë 

Zgjidhje: 

 

 

        Sqarimet: 

Shitjet totale (kesh dhe me afat) +Eksportet 

  

      203,518  

   <-- 24,279.50 

     <-- ( 139,500)/1.18)  

     <-- ( 65,900)/1.08)  

KMSH         

Stoqet në fillim         44,100        

+Blerjet vendore dhe importet e mallit tregtar         89,660  
     <--- (24,998.80/1.18) 

     <--- (80,800.00/1.18) 

-Stoqet në fund         32,000       <--- (40,000x (1-20%) 

         (101,760)     

Fitimi Bruto         101,758      

Shpenzimet e pagave          (23,700)     

Shpenzimet e zhvleresimit            (7,700)     

Shpenzime bankare            (3,800)     

Shpenzimet tjera (me TVSH 18%)          (15,700)    <--- ( 18,526.00/1.18) 

Shpenzimet tjera (me TVSH 8%)            (2,800)    <--- ( 3,024.00/1.08) 

Shpenzimet tjera (pa TVSH)            (2,832)     

Fitimi para tatimit           45,226      

Tatimi @10%            (4,523)     

Fitimi Neto           40,704      

          

          

Marzha bruto mbi shitjet: 203,518 / 101,758= 50.00%       

Marzha neto mbi shitjet:   203,518 / 40,704= 20.00%       
 



12 

 

Problemi 2                                                                                                                          8 pikë 

 
Kompani “CASTELL” shpk me rastin e mbylljes së aktivitetit ekonomik në Janar 2023, ka në 
posedim:  
 

a) Mjet transportues i blerë në vitin 2008 në vlerë 12,000 Euro plus 15% Tvsh në 
vlerë 1,800 Euro;  

b) Makineri prodhimi e blerë në vitin 2022 në vlerë 10,000 Euro plus 18% Tvsh në 
vlerë 1,800 Euro;  

c) Lokal  afarist të ndërtuar në vitin 2008 në vlerë prej 50,000 Euro plus 15% Tvsh në 
vlerë 7,500 Euro;  

d) Stoqe në vlerë prej 2,000 Euro për të cilat ka paguar 360.00 Euro Tvsh prej 18% 
me rastin e blerjes; 

 
Këto mallra/pasuri  nuk ka mundur t’i shes prandaj ka vendosur t’i përvetësoj pronari i 
kompanisë “CASTELL” shpk.  
 
 
Kërkesa: 
 
Si duhet të jetë trajtimi për Tvsh në deklaratën e kompanisë “CASTELL” shpk për 
periudhen Janar 2023?  
 
Zgjidhje:  
 

a) Për Mjetin transportues, meqenëse ka kaluar periudhë më e gjatë se 5 vite 
kalendarike nga blerja e tij, nuk kërkohet të bëhet rregullim për Tvsh në 
deklaratën e muajit Janar 2023.  
 

b) Për Makineri prodhimi, meqenëse është shfrytëzuar vetëm për një vit,  rregullimi  
për Tvsh duhet të bëhet edhe për 4 vite.  

 
1,800/5 = 360 Euro x 4 vite = 1,440 Euro. Pra, duhet të bëhet rregullimi për të 
ulur Tvsh-në e zbritshme në vlerë prej 1,440 Euro.  
 

c) Për Lokalin afarist meqenëse është shfrytëzuar vetëm për 14 vite, rregullimi  për 
Tvsh duhet të bëhet edhe për 6 vite.  
7,500/20 = 375 Euro x 6 vite = 2,250 Euro. Pra, duhet të bëhet rregullimi për të 
ulur Tvsh-në e zbritshme në vlerë prej 2,250 Euro. 
 

d) Për Stoqet duhet deklaruar si shitje në vlerë prej 2,000 Euro plus 18% Tvsh në 
vlerë 360 Euro. 

Problemi 3                                                                                                                              15 pikë 

 
Kompania TREGTARI shpk me seli në Prishtinë kryen disa aktivitete ekonomike dhe gjatë 
muajit Nëntor 2022 ka këto transaksione:  
 

 import nga Austria (kamion) i cili shërben për aktivitetin e biznesit, vlera e faturës 
me shpenzime përcjellëse 9,090.91 Euro (pasuri që i nënshtrohet doganës 10%),  

 dy(2) importet të rregullta (IM4), mall tregtarë për rishitje, në vlerë 10,000 Euro + 
shpenzimet e transportit 959.60 Euro (baza doganore e aplikueshme 10%), 

 blerjet vendore me normë standarde të këtij muaji kanë qenë në vlerë prej 25,000 
Euro, 80% e të cilave kanë qenë blerje e mallit tregtar për rishitje.  

 shitjet brenda vendit me norme 18% - shuma e tatushme 82,000 Euro, 

 shërbime transportit Prishtinë - Shkup 2,000 Euro,  

 blerjet nga bizneset të cilat nuk janë të regjistruar në Tvsh 3,000 Euro,  

 exporte gjatë Nëntorit në vlerë 15,000 Euro, 

 blerje e një veture në vlerë të kostos prej 25,000 Euro nga një biznes vendor me 
norme 18% i cili konsiderohet si veturë luksi (vlerësimet fillestare janë që kjo pasuri 
do të shfrytëzohet 50% për qëllime biznesi),  

 shpenzimet e zhvlerësimit mujor janë llogaritur në vlerë 4,000 Euro,  

 notë kreditore e lëshuar me normë 18% vlera e Tvsh-së 2,000 Euro,  

 shitjet brenda vendit me normë të reduktuar 9,450 Euro (përfshirë Tvsh-në),  

 nota debitore e pranuar me normë 18% vlera e Tvsh-së 700 Euro, 

 shpenzime të rrymes, ujit me vlerë të tatueshme 500 Euro, 

 pagat Bruto për muajin Nëntor kanë qenë në vlerë prej 4,500 Euro, 

 qiraja sipas kontratës LRP 22/2034-432 është në vlerë mujore 1,000 Euro, 
 
Poashtu gjatë këtij muaji ka pranuar shërbime të nga jashtë vendit në vlerë prej 2,000 Euro 
(ngarkesë e kundërt).  
 
Vlerat e paraqitura janë pa përfshire Tvsh-në. Biznesi në fjalë  ka trashëguar një kreditim  të 
muajit Tetor 2022 në vlerë prej 1,000 Euro. 
 
 
Kërkesa: 
 
Përpiloni ekstraktin e deklaratës së Tvsh-së sipas renditjes se sa ka pagesë/kreditim për 
muajin 11/2022.  

Zgjidhje:    Ekstrakt i deklaratës mujore Nëntor 2022: 
 

Periudha e Deklarimit: Kolona  [ 1] 11
Numri Fiskal: Kolona  [ 3] 600700800

Emri i biznesit: Kolona  [ 4] TREGTARI shpk

Adresa e biznesit: Kolona  [ 5] PRISHTINË, KOSOVË

Emri i personit kontaktues dhe telefoni: Kolona  [ 6] Kontabilisti juaj 044/123123

Furnizimet Vlera TVSH
Shitjet e liruara me të drejtë kreditimi Kolona [10] 2,000                  

Eksportet Kolona [11] 15,000                

Shitjet e tatueshme me normën 18% Kolona [12] 82,000                14,760        

Shitjet e tatueshme me normën 8% Kolona [14] 8,750                  700             

Blerjet që i nënshtrohen ngarkeses së kundërt Kolona [28] 2,000                  360             

Kolona [30] 15,820        

Blerjet Vlera TVSH
Blerjet dhe importet pa TVSH Kolona [31] 3,000                  

Blerjet dhe importet investive me TVSH jo të zbritshme Kolona [34] 14,750                

Importet me normë 18% Kolona [35] 12,056                2,170          

Importet investive me normë 18% Kolona [39] 10,000                1,800          

Blerjet vendore me normë 18% Kolona [43] 25,000                4,500          

Blerjet vendore me normë 8% Kolona [45] 500                     40               

Blerjet investive vendore me normë 18% Kolona [47] 12,500                2,250          

Nota debitore e pranuar, nota kreditore e lëshuar me normë 18% Kolona [53] 15,000                2,700          

E drejta e kreditimit të TVSH-së në lidhje me ngarkesën e kundërt me normë 18% Kolona [65] 2,000                  360             

Kolona [67] 13,820        

Kalkulimi Vlera
Teprica a TVSH-së e bartur nga muaji i kaluar Kolona [68] 1,000                  

Balanca kreditore e mbetur 69 = ((67+68)-30)>0 Kolona [69] -                     

Kërkesa për rimbursim Kolona [70] -                      

Kreditimi i tvsh-së per muajin pasues 71 =(69-70) Kolona [71] -                     

TVSH që duhet të paguhet 72 =(30-67-68)>0 Kolona [72] 1,000                  

[TV] FORMULARI I DEKLARIMIT TË TVSH

2022

Sqarim: Blerjet dhe importet me Tvsh jo të zbritshme :  
 

(25,000 x50%)     =12,500  (pjesa e kostos) 
plus(+) 25,000 x50% x 18%) =   2,250  (pjesa e Tvsh-së së pazbritshme) 
Total      =14,750 
 

Blerjet investive vendore me normë  18%:     25,000 x50%=12,500 
Importet investive me normë  18%:              9,090.91 +10%=10,000  

Problemi 4                                                                                                                           6 pikë  

 
Kompania JONI Co shpk ka të punësuar një punëtorë dhe një menaxher. Paga e të 
punësuarve për muajin Nëntor 2022 janë si me poshtë:   
 
Menaxheri     800    Paga Neto    
Punëtori        800    Paga Bruto   
 
Kërkohet:  
 
Llogaritni detyrimin e tatimit në paga dhe kontributin pensional (KP) për muajin Nëntor 
2022 të këtyre të punësuarve (Kujdes pagat janë neto/bruto).   
  
 
Zgjidhje: 
 
1.  Menaxheri: paga Nëntor = 800  Neto  

            a                            b                       c=axb            d=a-c  

     Paga e tatueshme               Shkalla               Tatimi          Paga                         Kumulative 
                                         e tat.                                        Neto    Paga Neto 

       1.             80                           0%                       0                     80.00     80.00 
       2. (1* )   170                           4%                       6.80               163.20               143.20 
       3. (2*)    200                           8%                     16.00               184.00               427.20 
       4.(3*)     414.22                    10%                     41.42             372.80 (3*)             800.00 

TOTAL        864.22                                                64.22           800.00 
  
KP:    Paga bruto 864.22/95%= 909.71 

KP = 909.71x 5%= 45.49 +45.49 = 90.98  
  
(1*)  diferenca e pages nga 80 – 250 = 170   
(2*)  diferenca e pages nga 250 – 450 = 200    
(3*)  diferenca e pages neto 80+163.20 +184= 427.20  
          Paga neto e menaxherit 800 - 427.20= 372.80/90%= 414.22  
 
2.  Punëtori: paga Nëntor =  800 Bruto   
  
KP = 800 x 5%= 40 + 40 = 80.00  
(*)Paga e tatueshme 800-40=760  
 

Rangu    % e tatimit    Tatimi  

Niveli 1        0 - 80      0%        0.00         
Niveli 2     80 - 250           4%           6.80 
Niveli 3   250 - 450           8%         16.00 
Niveli 4   450 – 760 (*)                   10%        31.00 

TOTAL           53.80 
Paga neto: 760-53.80=706.20 

Problemi 5                                                                                                                                6 pikë  

 
Kompania “SIGURIA” për  vitin  2021  ka pasur një  fitim  neto 80,000 Euro dhe  tatim  në  të 
ardhurat e korporatave bazuar në deklaratën përfundimtare në vlerë prej 8,000 Euro.  
Parapagimi i kësteve ka qenë në shumë prej 7,400 EUR (metoda historike), diferenca prej 600 
Euro është paguar me deklaratë përfundimtare me 31 mars 2022.  
  
Bazuar në vendimin e menaxhmentit të kompanisë për vitin 2022 parapagimi i tatimit  në  të  
ardhurat  e  korporatave  do  të  vazhdoje  të  paguhet  bazuar  në metodën e “strehës së 

sigurt” edhe pse është planifikuar sipas këtij buxhetimi se fitimi neto do të jetë rreth 150,000 
Euro.  
  
  
Kërkohet:  
 
Sa do të jetë shuma e një kësti për vitin 2022 për Kompaninë “SIGURIA”.  
   
Zgjidhje: 
 
Për periudhen vijuese të vitit 2022, paguhet së paku një e katërta (1/4) e 110% të detyrimit 
tatimor të përgjithshëm të periudhës paraprake ( në këtë rast të vitit 2021), që rezultoi 8,000 
Euro. 
 
Kalkulimi për këstet e vitit 2022: 
8,000 x 110% = 8,800 x ¼ = 2,200 Euro. 

Problemi 6                                                                                                                                10 pikë  

 
Kompania “Riani” shpk importon një kamion nga Gjermania me datë 3 Shkurt 2020. Vlera e 
faturuar nga kompania gjermane është 8,200 Euro. Kosto e transportit nga Gjermania në 
Kosovë është 800 Euro. Dogana e Kosovës me rastin e importit të kësaj blerje investive ka 
bërë rivlerësim të asetit për të cilën kanë vendosur bazën e re doganore sipas katalogëve 
përkatës në vlerë prej 14,200 Euro plus transporti 800 Euro. Poashtu sipas kalkulimeve në 
Dokumentin Unik Doganor (DUD) kjo bazë i nënshtrohet normës 10% taksë doganore dhe 
18% Tvsh, nuk është aplikuar akciza.  
Kompania “Riani” e ka pranuar bazën e paraqitur nga Dogana.  
Në fillim të vitit 2023, “Riani” shpk e shiti kamionin në shumën prej 7,000 Euro + Tvsh. 
 
                                                 
Kërkohet:  
 
1. Të llogaritet baza për zhvlerësim të asetit; 
2. Të llogaritet fitimi apo humbja kapitale nga shitja e asetit për qëllime tatimore si dhe 
tatimin nga shitja e asetit (nëse ka).   
 
 
 
Zgjidhje: 
 
 

Fatura: 8,200.00 
 

 Fatura e rivlerësuar:  14,200.00 

Transporti: 800.00 
 

 Transporti:  800.00 

Dogana: 1,500.00 
 

 Baza për doganë:  15,000.00 

Baza për  
Zhvlerësim: 10,500.00 

 
 Dogana@10%:  1,500.00 

  
s 

   

      

 

Viti 1  Viti 2    Viti 3    
 

 

Viti 2020 Viti 2021 Viti 2022   
 

 

Shpenzimi i 
zhvlerësimit 

Shpenzimi i 
zhvlerësimit 

Shpenzimi i 
zhvlerësimit 

Zhvlerësimi i 
akumuluar 

 

 
2,100.00 2,100.00 2,100.00 6,300.00 

 

      

 
Kosto 10,500.00 

   

 
-Zhvlerësimi (6,300.00) 

   

 
VNL 4,200.00 

   

 
Shitja 7,000.00 

   

 
Fitimi kapital 2,800.00 

   

 
Tatimi @10% 280.00 

    
 
 


